
Imigomo yesiPhakamisomtsetfo

Kutfutfwa kwemangcoliso kumele kuhambisane netimfuno
temiphakatsi futsi kwesekeleke ekwatiseni ngekuhlanteka
lokunconotiwe.

Imiphakatsi kumele itimbandzakanye ngalokuphelele kumiklamo.
IDWAF ingumhlelembisi kuphela. Takhamuti tinemalungelo
kanye nemitfwalo ekubukeleleni imphilo yato.

Kutfutfwa kwemangcoliso kumele kuniketwe ngekuhambisana
nekuphakelwa kwemanti naletinye tinsita tamasipala.

Kutfutfwa kwemangcoliso kungetulu kwemathoyilethi-nje; kumele
kuhambisane nemfundvo yesimondzawo netemphilo.
Kufinyelela eluhlelweni lolusisekelo lwekutfutfwa kwemangcoliso
kulilungelo leluntfu.

Hulumende wasekhaya unemtfwalo ngekwemtsetfosisekelo
wekuniketa kufinyeleleka kwetinsita tekutfutfwa kwemangcoliso.
Timali temphakatsi letiyindlala kumele tibekwe njengabocalangaye
ekusiteni labo labasengotini kakhulu.

Timali tavelonkhe letilinganisiwe kumele tabiwe
ngalokunebulungiswa kulo lonkhe live.

Emanti anelinani letemnotfo ngaloko kumele avikelwe
ngekutfutfwa kwemangcoliso.

Labo labangcolisa emanti kumele bakhokhele kuhlantwa
kwalamanti labawangcolisile.

Kutfutfwa kwemangcoliso kumele kube nekusimama
ngekwetimali.

Simondzawo kumele sivikelwe uma tinhlelo tekutfutfwa
kwemangcoliso tisukunyiswa futsi tichutjwa.

Yindzaba sibe nenkinga?

Inkinga yekutfutfwa kwemangcoliso eNingizimu Afrika inetimbangela letimbili letisemcoka:

kuhlanteka lokungagculisi (bantfu

labanyenti ababoni kutsi kumele _ _

bageze tandla ngemuva kwekuya kweswelakala kwesakhiwonchanti
emthoyi nobe kwekuntjintja (kweswelakala kwemanti ekugeza

emanabukeni, kantsi labanyenti tandla kanye nemathoyilethi).
bacabanga kutsi kulungile
kusebentisa lihlatsi njengelithoyilethi),

Ngabe siyini sisombululo?

Kuniketa ngemathoyilethi yincenye yinye yemphendvulo. Ngesikhatsi lesifanako kumele
kube nekwengetwa kwelwati wemphakatsi mayelana netindzaba tetemphilo, kunconotwa
kwekuhlanteka kanye nekumbandzakanyeka kwemphakatsi etinhlelweni tekutfutfwa
kwemangcoliso.



Ngabe nguliphi lizinga lelisisekelo
lekutfutfwa kwemangcoliso
lelemukelekile?
Kuhlanteka lokufanelekile lokufana nemathoyilethi lahlantekile kanye

nekugezwa kwetandla ngemuva kwekutsintsana netinsila
Luhlelo Iwekulahla lindle lebantfu, emanti langcolile kanye netibi

lolungakhonakala, lokulula kulugcina, loluphephile nalolwemukelekile
kusimondzawo
¥ Lithoyilethi lalowo nalowo mndeni

Ngabe yini lokutawuzuzwa
yinchubomgomo lesisekelo yekutfutfwa
kwemangcoliso emakhaya?

Hulumende unemtfwalo ngekwemtsetfosisekelo kutsi acinisekise kutsi bonkhe bantfu
baseNingizimu Afrika bafinyelela eluhlelweni lwekutfutfwa kwemangcoliso lolwenele.
Lenchubomgomo ngaloko-ke itawubuka ekuniketeni kutfutfwa kwemangcoliso lokwenele
emakhaya, etikoleni nasemitfolamphilo, kunconota kugcogcwa nekulahlwa kwetinsila emakhaya,
kanye nekufundzisa umphakatsi ngekuhlanteka.

Hulumende uhlela kuhlelembisa kwetfulwa kwetinsita lokunconotiwe ngekubambisana nemiphakatsi
kanye nekusebentisa tinsita tekutfutsa emangcoliso letinekusimama (letikhonakalako, letiphetfwe
ngumphakatsi. Kucaphela kutawubhekiswa kakhulu etindzaweni tasemaphandleni, leticishe
tibe ngemadolobha kanye nasemikhukhwini lapho sidzingo sisikhulu kakhulu khona.

Kutfutfwa kwemangcoliso kubalulekile emphilweni yavelonkhe. Khona sitawuzuza kutfutfwa
kwemangcoliso lokukahle, kumele kube yincenye yemkhakha wonkhe wekutfutfukisa. Kutfutfwa
kwemangcoliso ngaloko-ke kungukunye etinhlelweni letinyenti tekutfutfukisa letigcugcutelwa
nguhulumende. Imphumelelo futsi incike ekwesekeleni kwemphakatsi. Umtsamo wekutfutfwa
kwemangcoliso kumele wakhiwe ngekunonopha emiphakatsini khona takhamuti titawuhlonyiswa
ekufakeni ligalelo eluhlelweni Iwavelonkhe lwekutfutfiwa kwemangcoliso.

Tinhlelo tekutfutfwa kwemangcoliso titawunconota tinkinga tetenhlalakahle netengcondvo
letihambisana nekutfutfwa kwemangcoliso lokungagculisi. Emathoyilethi labekwe khashane
nemiti, tinsita letingakeneli tekusetjentiswa ngumphakatsi, kulahlwa lokungakeneli kwetinsila
nalokunye kwenta lokungagculisi kwekutfutfwa kwemangcoliso kuholele ekulahlekelweni
kwelingasese nesitfunti, kuba sesimeni lesibucayi nekwandza kwematfuba etingoti macondzana
nekuphepha kwemuntfu.

Yindzaba kutfutfwa
kwemangcoliso kubalulekile?

Kutfutfwa kwemangcoliso kubalulekile emphilweni yavelonkhe. Tinkinga tetemphilo letihambisana

nekutfutfiwa kwemangcoliso lokungagculisi tifaka ekhatsi umhudo, sisu leselekako, ithayifodi,
ikholera, malaleveva, umtfundzangati, emanyokane, kutsikameteka kwemehlo, tifo tesikhumba
kanye nekungeneka lokwengetekile ebantfwini labaneligciwane leHIV.

Kutfutfwa kwemangcoliso futsi kubalulekile ekwakhiweni kwemnotfo. Tinzuzo tetemnotfo
tekutfutfwa kwemangcoliso lokunconotiwe tifaka ekhatsi kulangatelela lizinga lemphilo, konga
etindlekweni tetemphilo, kukhicita lokusezingeni leliphakeme kwebasebenti, kuya kahle esikoleni,
tekuvakasha letinconotiwe kanye nekwehla kwetindleko tekuhlanta emanti.



Luhlelo Iwahulumende
lwekusebenetisa kutfutfwa
kwemangcoliso

Ngubani lonemtfwalo mayelana nekutfutfwa
kwemangcoliso lokungcono?

Kunconotwa kwekutfutfwa kwemangcoliso ngumtfwalo wawonkhewonkhe. Labo
labadlala indzima bafaka ekhatsi imiphakatsi nemindeni (kwekucala nalokubalulekile);
bosonkontileka labasemiphakatsini; hulumende wasekhaya, wesifundza newavelonkhe;
umkhakha wangasese nemaNGO.

Imitfwalo ngekweMtsetfosisekelo:

¥ Bomasipala kumele banikete ngekufinyeleleka kwetinsita letisisekelo
¥  Hulumende wavelonkhe newesifundza kumele asekele bomasipala ngemtsetfo

naletinye tindlela

Imindeni nemiphakatsi

Kutfutfiwa kwemangcoliso lokukahle kucala ekhaya. Imindeni nemiphakatsi inemitfwalo\
kwekucala nalokusembili mayelana nemphilo yayo, simondzawo lesihlantekile
nekutfutfiwa kwemangcoliso lokunconotiwe. Banemitfwalo yekunconota tindlela
tabo tekutfutfwa kwemangcoliso ngobe tindlela letingakafaneli tekuhlanteka
tingabeka hhayi imphilo yabo kuphela kepha neyemiphakatsi engotini kanye
nemphilo yemphakatsi nesive sonkhana. Tindlela tekuhlanteka tinganconotwa
ngetinyatselo letilula letimbalwa - njengekugeza tandla ngemuva kwekusebentisa
umthoyi, ngembi kwekubamba kudla kanye nagasemuva kwekuntjintja emanabukeni
ebantfwana. Emalunga emphakatsi angaphindze asabalalise umlayeto wekuhlanteka
lokukahle aphindze atise lamanye emalunga emphakatsi ngekubaluleka kwekutfutfwa
kwemangcoliso kanye netindlela tekuhlanteka.

Emathoyilethi emindeni angumtfwalo wemndeni. Hulumende wasekhaya kumele
esekele emalunga emphakatsi ekuzuzeni simondzawo sekuhlala lesihlantekile
nalesmemphllo ngaloku:
Ngemiklamo lesekelwe emiphakatsini lapho bakhi bendzawo baceceshwa
ekwakheni emathoyilethi laphephile kanye netinsita temathoyilethi letihlantekile.
Labakhi bendzawo batawusita imindeini ekwakheni tinsita tayo temathoyilethi.
Loku kuvula ematfuba emisebenti.
Kuniketa tinkhombandlela tekusita imindeni nebakhi kutsi bakhe emathoyilethi
laphephile, latintile futsi lahehako.
Ngekwelekelela ngetimali tetisetjentiswa letibalulekile khona kutawucinisekiswa
kutsi insita yelithoyilethi ihlantekile, iphephile futsi iyafinyeleleka.

Kwengeta lapho, imindeni inemtfwalo wekubikela hulumende wasekhaya ngetidzingo
letihambisana nekutfutfwa kwemangcoliso. Imiphakatsi netinhlangano letesekelwe
emiphakatsini kumele isite hulumende wasekhaya ekuhleleni, ekusebentiseni,
ekulandzeleni kanye nasekuhlatiyeni imiklamo yekutfutfiwa kwemangcoliso. Emalunga

emphakatsi kumele abike ngetinhlelo tekutfutfiwa kwemangcoliso letiphukile netingoti
tekutfutfwa kwemangcoliso kusimondzawo. Imindeni kumele icinisekise kutsi tinsita
temathoyilethi njalo tisesimeni sekusebenta kahle futsi tihlantekile.




Tindzima nemitfwalo

Emazingeni lehlukene ahulumende

Hulumende wasekhaya \

Hulumende wasekhaya kumele asite imindeni ekunconoteni kutfutfwa
kwemangcoliso ngekwayo. Kumele asebentisane nemiphakatsi nemindeni
ekutfutfukiseni kubaluleka kwekutfutfiwa kwemangcoliso kutemphilo, netinzuzo
nekukhululeka lokuletfwa lithoyilethi leliphephile nalelihehako. Uphindze abe
nemtfwalo wekusita imindeni ekutiphakeleni ngekutfutfwa kwemangcoliso.
Njengencenye yaloluhlelo kumele ente imiphakatsi nemindeni ikwati kubaluleka
kwekutfutfiwa kwemangcoliso nemiphumela lokunayo kutemphilo. Ngekuhlanganyela
nemphakatsi, hulumende wasekhaya kumele etfule tihlelo tekutfutfukisa temphilo
nekuhlanteka, aphawule tidzingo tetinsita temathoyilethi, abeke letidzingo
njengabocalangaye bese, ngaphasi kwemiklamo yelikhetselo, asite imindeni
ekwakheni tinsita takhe temathoyilethi. Kuhlela kwahulumende wasekhaya kusebenta
ngaphasi kwetiNhlelo letiHlanganisele tekuTfutfukisa -  lolunetiNhlelo tekuTfutfukisa
iImiSebenti yeManti. Khona kutawusetjentiswa tinhlelo tekunconota kutfutfwa
kwemangcoliso, hulumende wasemakhaya kumele ente umcombelelotimali
aphindze afune tindlela tekutfola timali talomsebenti. Letimali tingavela emtfonjeni
leyehlukahlukene, kufaka ekhatsi intsela legcogcwako nakuhulumende wesifundza
newavelonkhe. Ekusetjentisweni kweluhlelo Iwekutfutfiwa kwemangcoliso, hulumende
wasekhaya kumele acinisekise kutsi simondzawo sivikelekile. Kutawentiwa
tiphakamiso tekusebenta (business plans) kulowo nalowo mklamo, ngekutsintsana
nelikomiti lekwengamela umklamo wekutfutfwa kwemangcoliso, lelikhetfwa
emphakatsini nguwo umphakatsi. Letiphakamiso tekusebenta titawuchaza tindlela
letitawulandzelwa kanye neligalelo lemphakatsi, lokudzingekako, ngekunaka
tidzingo letilikhetselo temphakatsi. Hulumende wasekhaya utawusita ngekuniketa
emakhono ekuphatsa khona kutawucinisekiswa imphumelelo yemiklamo. Imiyaleto
yetemphilo nekuhlanteka kumele iciniswe bese imphilo ilandzelelwa esikhatsini
lesichubekako.

Hulumende wesifundza \

Hulumende wesifundza kumele anikete ngemali, imitftombolusito yeluntfu
nekwesekela kwesithekniki kuhulumende wasekhaya. Kumele futsi acinisekise
kulandzelwa kwenchubomgomo yavelonkhe, atfutfukise umtsetfo lohlomisako,

ahlelembise kuhlela kwetigodzi aphindze alandzelele inchubekelembili.

Hulumende wavelonkhe

Hulumende wavelonkhe kumele asukumise umtsetfo nemazinga; akhombe
indlela, ahlelembise aphindze alandzele tinhlelo tavelonkhe; anikete kwesekela
kulamanye emazinga ahulumende; alawule kuphakelwa kwetinsita futsi
angenelele lapho kunesidzingo sekuhlomisa.







